
МИРÖВÖЙ ЁРДЫСЬЯСЛЫСЬ УДЖ КОТЫРТÖМ КУЗЯ КОМИ РЕСПУБЛИКАСА ВЕСЬКÖДЛАНIН ЙЫЛЫСЬ ПОЛОЖЕНИЕ
Панас

Мирöвöй ёрдысьяслысь удж котыртöм кузя Коми Республикаса веськöдланін лоö Коми Республикаса олöмö пöртысь власьт органöн, коді могмöдö Коми Республикаын мирöвöй ёрдысьяслысь, налöн аппаратъяслысь да Коми Республикаын административнöй комиссияяслысь уджсö организационнöя, сьöмöн, материально-техническöя.

Веськöдланін оз вермы сюйсьыны правосудие уджö. 
Веськöдланінлöн могъяс

Веськöдланінлöн шöр могъясöн лоöны:

мирöвöй ёрдысьяслысь, налöн аппаратъяслысь да административнöй комиссияяслысь уджсö организационнöя могмöдöм;

мирöвöй ёрдысьяслысь аппаратъяс да административнöй комиссияяс  кадръясöн могмöдöм;

мирöвöй ёрдысьяслысь, налöн аппаратъяслысь да административнöй комиссияяслысь уджсö материально-техническöя могмöдöм;

мирöвöй ёрдысьяслысь, налöн аппаратъяслысь да административнöй комиссияяслысь уджсö сьöмöн могмöдöм.
Веськöдланінлöн удж

Веськöдланін сылы сетöм могъяс серти вöчö татшöм удж:

котыртö мирöвöй ёрдысьяслöн аппаратъяслысь да административнöй  комиссияяслысь удж да видзöдö та бöрся;

öтвылысь уджалö Коми Республикаса öтувъя юрисдикцияа ёрдъяскöд, Россия Федерацияса Медвылыс Ёрд бердын Ёрд департаментлöн Коми Республикаын веськöдланінкöд, Коми Республикаса ёрд сообществоса органъяскöд, адвокатуракöд, ёрд приставъяслöн службакöд Веськöдланінлöн компетенцияö пырысь юалöмъяс кузя;
öтув уджалö меставывса асвеськöдлан органъяскöд мирöвöй ёрдысьяслысь да административнöй комиссияяслысь удж могмöдан юалöмъяс кузя;

öтув уджалö право видзан органъяскöд мирöвöй ёрдысьясöс асшöрлунöн, вöрзьöдны позьтöмлунöн да безопасносьтöн могмöдöм кузя;
вöчö Коми Республикаын мирöвöй ёрдысьяслысь, налöн аппаратъяслысь да административнöй комиссияяслысь удж могмöдöм кузя мукöд удж.

